
Хурметли Хурметли 
жамауат!жамауат!

«Заман»  - миллети-
бизни жангыз газетиди. 
Аны бетлеринде мал-
къар халкъны куль-
турасыны, тарыхыны, 
бюгюннгю жашаууну, 
айтхылыкъ адамлары-
ны, жетишимлерини 
эмда жарсыуларыны 
ю с л е р и н д е н  б а с м а -
ланнган материалла-
ны сиз бир башха из-
данияда табаллыкъ 
тюйюлсюз.

Алайды да,  жазы-
лыгъыз,  билеклик эти-
гиз кесигизни газети-
гизге! Жангы жылда 
да ол сизни керти шу-
ёхугъуз, огъурлу сёз 
нёгеригиз болур деп 
ышанабыз.

«Заман» газетни  
редколлегиясы.

«Заманны» - «Заманны» - 
хар таулу хар таулу 
юйюрге!юйюрге!

Бизни индексибиз - 51532Бизни индексибиз - 51532

Кёп болмай Пенза шахар-
да билим бериуде ишлеген-
лени «Къырал ючюн тын-
гылы билим бериу» деген 
битеуроссей форумлары 
болгъанды. Анда  миллет 
билим бериуде баш магъа-
налы борчла сюзюлгендиле. 
Форумгъа 500-ден артыкъ 
адам къатышханды. Аланы 
араларында Къырал Дума-
ны депутатлары, сенаторла, 
РФ-ни Жамауат палата-
сыны членлери, «Россей 
ючюн» Халкъ фронт» Битеу-
россей жамауат къымылда-
уну активистлери, бир къа-
уум министерстволаны бла 
ведомстволаны келечилери, 
экспертле, педагогла,ата-
анала да болгъандыла.

Жыйылыуда къыралны Пре-
зиденти Владимир Путин бла 
тюзюнлей ушакъ этерге да онг 
чыкъгъанды. Аны бла бардырыл-
гъан ушакъгъа Нальчикде авто-
мобиль колледжни, Тырныауузда 
2-чи номерли орта школну эмда 
1-чи номерли лицейни директор-
лары Мартин Абрегов,Гюлюйланы 
Ханафий эмда Мухамед Лихов да 
къошулгъандыла.

Гюлюй улу айтханнга кёре, фо-
румда быллай баш темала сю-
зюлгендиле: «Педагогну борчу 
эмда даражасы:шёндюгю препо-
даватель эмда жамауатны излем-
лери», «Миллет билим бериуню 
хазналары:юйретиу эмда россейли 
энчиликни къурау», «Хар ким да 
окъуялырча онгла бериу», «Рос-
сейде билим бериуню качествосу: 
тозурай барыуму огъесе айныу-
му?», «Экономиканы айнытыуну 
жангы повесткасы: билим бериуге 
излемле». Аланы сюзюуге Россей 
Федерацияны субъектлерини би-
теу келечилери къатышхандыла 
эмда россейли билим бериуню 
жангыча къурауну юсюнден кёп 
магъаналы оюмла да эшитил-
гендиле. Алада юйретиуню, юй-
юрню бла школну араларында 
байламлыкъланы проблемала-
рына уллу эс бурулгъанды. Сёз 
оноучу советлени полномочияла-
рыны, ата-аналаны юридический, 
экономика,психология жаны бла 
да билимлерин кётюрюрге кере-
клисини юсюнден да баргъанды.

Форумгъа къатышханла кесле-
рини оюмларын Россейни Пре-
зидентини Администрациясыны 

Къабарты-Малкъар Республи-
када орналгъан гидроэлектро-
станцияланы къышха хазырланы-
улары бла байламлы бардырыл-
гъан ишлени эсеплери чыгъарыл-
гъандыла. Анга кёре, «Русгидро» 
акционер обществогъа жылны ол 
кезиуюне толу хазырлыкъдадыла 
деп паспорт берилгенди.

Озгъан ыйыкъда республи-
каны филиалында акционер 
обществону техника инспекция 
эм къурулушлагъа контроль этиу 
бла байламлы департаментни 
таматасы Николай Дорофеевни 
башчылыгъында энчи комиссия 
ишлегенди.

Къышха хазырланнганларына - 
шагъатлыкъ къагъыт

ГЭС-ГЭС-леле

Аны къауумуна кирген Къа-
барты-Малкъар Республиканы 
энергетика эм тарифле жаны бла 
къырал комитетни бёлюмюню 
таматасы Эдуард Камарзаев айт-
ханнга кёре, гидроэлектростанци-
яла  кюз-къыш кезиуге алгъадан 
къабыл этилген болумгъа тийиш-
лиликде хазырланнгандыла.  

Аланы барысында да промыш-
ленный къоркъуусузлукъну излем-
лери жалчытылынадыла, ишчи-
лени тийишли билимлери барды 
эм аттестацияны да ётгендиле. 
Къашхатау ГЭС-де авариялагъа 
эм от тюшгенде адамла кеслерин 
къалай жюрютюрге кереклиси бла 

байламлы юйрениуле бардырыл-
гъандыла. Прозводство ишлеге 
керекли тюрлю-тюрлю матери-
алла эм энчи затла алыннганды-
ла. Жарашдырылгъан графикге 
кёре,  алты миллион сом багъасы 
ремонт ишле эм техника бла 
жалчытыу мадарла этилгендиле. 
Дагъыда аварияла кезиуле бол-
сала деп 12 миллион сом багъасы 
тюрлю-тюрлю затла алыннган-
дыла, деп билдиргендиле башда 
сагъынылгъан къырал комитетни 
пресс-службасындан.

Бизни корр.

Эл мюлкде - 
иги кёрюмдюле 

Къбарты-Малкъарстатдан  
билдиргенлерине кёре, бый-
ыл республикада  эл мюлк 
продукцияны бар тюрлюсюн-
ден да 22,9 миллиард сом 
багъасы  чыгъарылгъанды. 
Ол былтырдан эсе  кёпдю. 

Тууар малны бла юй къа-
натлыланы этлеринден  бый-
ыл  64,4 минг,  сют 327,2 
минг тонна сатылгъанды. Ала 
былтыргъы  кёрюмдюле бла 
тенглешдиргенде, иги да кёп-
дюле. Уллу  тюрлениу болмай,  
озгъан  жылдача,  быйыл  
да  144,4 миллион  жумуртха  
алыннганды. 

КъМР-ни Эл мюлк 
 министерствосуну 

пресс-службасы. 

24-чю - 26-чы октябрьде Мо-
сквада «Лыжный салон» деген 
XXI Туризм жаны бла  халкъла 
аралы кёрмюч ётгенди. Анда 
Къабарты -Малкъарны Курортла 
эм туризм жаны бла министер-
ствосу бла «Курорт Элбрус» ачыкъ 
акционер жамауат организация 
Минги тауну туризм жаны бла 
инфраструктурасыны энчилигин 
ачыкълагъандыла. Ол санда тау- 
лыжа бла канат жолланы, къонакъ 
юйлени, ашханаланы эмда башха 
талай затны юсюнден баргъанды 
мында  сёз.

Плазма экранлада Терс- Къол 
эл, тамаша табийгъат эмда ту-

УФМС-ни  таматасыны орунба-
сары Герузланы Алий ангылат-
ханыча, «Россей Федерацияны 
гражданствосуну юсюнден» 2002 
жылда 31-чи майда чыгъарыл-
гъан 62-ФЗ номерли Федераль-
ный законну, «Россей Федераци-
яны гражданствосуну юсюнден»  
Федеральный законнга эмда 

Конференцияны ишине район-
ладан 250 делегат къатышханды. 
Былтыр сентябрь айдан быйыл 
октябрьге дери кезиуде парти-
яны  регион бёлюмюню ишини 
итогларыны юсюнден доклад 
бла аны секретары, КъМР-ни 
Парламентини Председателини 
орунбасары  Натби Бозиев сё-
лешгенди. 

Ол сёзюнде аслам магъана ре-
спубликаны жашауунда болгъан 
политика магъаналы тюрлениу-
леге бергенди. Биринчиден, за-
конла чыгъарыучу баш органны 
депутатларын айырыуну юсюнден 
кесини оюмун айтханды. «Единая 
Россия» башха партияланы ара-
сында жетишимли болуп, Парла-
ментде 50 мандат къоллу болгъа-
нын ол иги шартха санагъанды.  

Айырыулагъа  халкъны 71 про-
центи къатышханды, аладан 65,2 
проценти уа «Единая Россия» 
жанлы къол кётюргендиле. Де-
путатланы сайлау ачыкъ халда 
бардырылгъанын эмда политика 
партияла анга иги хазырланн-
ганларын, аланы араларында 
конкуренция уллу болгъанын да 
чертгенди ол.  

Бозиев докладында партия 
проектлени жашауда бардырыуну 
юсюнден да айтханды. Бюгюн-
люкде  Къабарты-Малкъарда 23 
федеральный, тёрт  регион эмда  
беш жер-жерли партия проектле 
тамамланадыла. Аланы асламы 
социальный магъаналыдыла.  

Натби Магомедович «Единая 
Россияны» битеуроссей съездин-
де этилген эсгертиулени юслерин-
ден да айтханды. Анда эмда пар-

келечилери, Билим бериу эм илму, 
Урунуу эм социальный къоруулау 
министерстволаны, Къырал Дума-
ны билим бериу  жаны бла эм баш-
ха комитетлерини башчылары бла 
энчи тюбешиулеринде да айтыл-
гъандыла. Алагъа кёре, магъаналы 
борчла эмда аланы тамамлауну 
жоллары да белгилегеннгендиле. 
Ала артда Россей Федерацияны 
Президенти Владимир Путинни 
къатышыуу бла бардырылгъан 
пленар жыйылыуда сюзюлген-
диле. Форумгъа къатышханла 
мастер-класслада да болгъандыла 
эмда билим бериуде жетишимли 
проектлени кёрмючлерине да 
къарагъандыла.

Тырныауузну 1-чи номерли ли-
цейини директору эмда Битеурос-
сей халкъ фронтну Регион штабы-
ны ишчи къауумуну эксперти Муха-
мед Лихов, кесини оюмун билдире, 
былай айтханды: «Билим бериу 
жаны бла быллай форум къыралда 
биринчи кере бардырылгъанды. 
Анда «тёгерек столлагъа» къуру 
билим бериуде ишлегенле угъай, 
къырал управленияны, культураны 
бла искусствону къуллукъчулары 
да къатышхандыла. Ала кётюрген 
баш проблемала жангы билим 
бериу стандартла, Билим бериу 
эмда  Культура министерстволагъа 
бойсуннган энчи окъуу учреждени-
ялада башхалыкъла бла байламлы 
эдиле. 

Андан сора да, къыралда бир 
билим бериу жорукъланы къу-
рау, устазланы иш хакъларын 
кётюре барыу, бюрократияны 
азайтыу жаны бла предложенияла 

берилгендиле. Окъуу китапланы 
жангыдан чыгъарыуну бир аууукъ 
заманнга тохтатыргъа, билим бе-
риуню шёндюгю муратларын битеу 
Россейде сюзюуню къураргъа, 
хакъсыз билим бериу жумушланы 
тизмесин шарт тохташдырыргъа ке-
реклисини юсюнден да айтылгъан-
ды. Къыралны башчысы форумгъа 
къатышханла бла ушакъ этген за-
манда, кёп предложенияланы къа-
был кёргенин эмда Билим бериу эм 
илму министерствону, регионланы 
башчыларын алагъа эс бурургъа 
чакъыргъанын белгилерге сюеме».

-Пензада болгъан жыйылыу 
педагогланы бла властьланы ара-
ларында тюзюнлей байламлыкъла 
керек болгъанларын энтта да бир 
кере кёргюзтгенди,-деп чертгенди 
Битеуроссей халкъ фронтну Регион 
штабыны ишчи къауумуну экспер-
ти, Россей Федерацияны Билим 
бериу эм илму министерствосуну 
инновация инфраструктураны 
айнытыу жаны бла комиссиясыны 
члени,Тырныаууз шахарны 2-чи 
номерли орта школуну директору 
Гюлюйланы Ханафий.- Билим бе-
риуню кереклисича айнытыу ючюн 
къайгъыргъанланы бу сферада 
проблемаланы ма бу халда сюзюу 
хайырлы боллугъуна, къыралны 
башчылары алагъа эс бурмай 
къалмазлыкъларына, алгъа атлам-
ла этиуню хайырлы амалларын та-
баргъа болушуругъуна ийнанама».

ТЕМИРЛАНЫ Анатолий.
СУРАТДА: (солдан онгнга) Мартин 

Абрегов, Мухамед Лихов, Гюлюйла-
ны Ханафий. 

тия формулада «Эллени тутхучлу 
айнытыуну юсюнден» федераль-
ный программаны чеклеринде 
ишленнген социальный магъана-
лы объектлени къурулушларына 
контрольну къатыландырыргъа 
кереклиси белгиленнген эди. 
Жыл жарымны ичинде уа Бызын-
гыда, Герменчикде, Матвеевское 
хуторда фельдшер-акушер пункт-
ла ачылгъандыла, Жанхотияда 
бла Исламейде амбулаторияла 
жангыртылгъандыла. Келир жыл 
а элледе амбулаторияланы ба-
рысында да тапландырыу ишле 
бардырыргъа белгиленеди. Битеу 
бу жумушла саулукъ сакълауну 
биринчи бёлюмюн игилендириу-
ге бурулупдула. Жарсыугъа, арт 
жыллада элледе  саулукъ сакълау 
учреждениялагъа эс бурулмай, 
ала осал халгъа жетгендиле.

Докладчы «ЖКХ - жангы каче-
ство» деген битеуроссей форум-
ну да сагъыннганды. Анда кёп 
къатлы юйлеге башчылыкъ этген 
компанияланы ишлерин къура-
уну, тарифлени санауну, осал 
юйледен адамланы кёчюрюуню 
эм башха магъаналы жумушла-
ны юслеринден баргъан эди сёз. 
Жыйылыуда этилген эсгертиуле 
уа коммунальный мюлкде жылла 
бла жыйылгъан проблемаланы 

кетериуню  мадарларын табаргъа 
онг бергенди. 

Партияны келечилери сакъат 
сабийлеге тутхучлулукъ этиуге, 
сабийлени жай солууларын къура-
угъа, ёсюп келген тёлюню патриот 
ниетледе юйретиуге аталып, тюр-
лю-тюрлю акцияла къураладыла. 
Ол санда «Чырмаусуз сабийлик», 
«Арбазда спорт», «Ветеран къа-
тыбызда жашайды», «Мени эсим-
деди!», «Хорламны Сыфатлары», 
«Георгиевская лента» эм башхала. 

Аны бла бирге жандауурлукъ 
ишге да энчи эс бурулады. Аланы 
«Игилик этерге ашыгъыгъыз» 
деген чакъырыу бирикдиреди. 
Республикалы единороссла 2013 
жылда Амур областьны суу бас-
ханда ачыгъанлагъа  болушлукъ-
гъа аталгъан «Гуманитарный 
призыв» акциягъа къатышханды-
ла. Дагъыда Украинаны Луганск 
областындан эмда Сирия Респу-
бликадан къачхынчылагъа, кёп 
сабийли юйюрледен сабийчиклеге 
жангы окъуу жылгъа хазырланыр-
гъа болушхандыла. 

«Тамамланнган жумушла аз 
тюйюлдюле, ала уа партияны 
аллында тургъан борчланы тол-
турууну мурдорун салгъандыла, 
– деп чертгенди Натби Бозиев, - ол   
Владимир Путинни  къыралгъа 

башчылыкъ этиуню бийик дара-
жагъа чыгъарыу, политика эм 
граждан институтланы ишлерин 
къурау эмда халкъны къолай-
лыгъын игилендириу жаны бла 
планына келишеди».

Докладда партияны регион 
бёлюмюню аллында болгъан 
борчла да белгиленнгендиле. Ол 
санда РФ-ни Къырал Думасыны 
депутатларын сайлау кампани-
ягъа хазырланыуну, жер-жерли 
самоуправление органлагъа айы-
рыулагъа къатышыуну, партияны 
биринчи бёлюмлерини ишлерини 
даражасын кётюрюуню эмда 
башха магъаналы жумушла.   

Ызы бла конференциягъа къа-
тышханла регион бёлюмню по-
литсоветини къауумун жангырт-
хандыла. Анга айырылгъанланы 
асламы - эллиден   жыйырмасы 
- жангы адамладыла. Политсо-
ветни секретары Натби Бозиев, 
аны биринчи орунбасары Вла-
димир Битоков болгъандыла. 
Хазратали Бердов,  Мухамед 
Кодзоков, Ирина Марьяш, Жана-
тайланы Салим, Татьяна Саенко 
эмда Татьяна Канунникова уа 
секретарьны орунбасарларына 
сайланнгандыла. 

Жыйылыуда башха вопросла 
да сюзюлгендиле. Аны ишине 
КъМР-ни Парламентини спике-
ри Татьяна Егорова, аны орун-
басары Жанатайланы Салим, 
КъМР-ни Башчысыны Адми-
нистрациясыны таматасы Вла-
димир Битоков эм башхала да 
къатышхандыла. 

ТИКАЛАНЫ Фатима.

Россей Федерацияны бир-бир 
законодательный актларына 
тюзетиуле кийириуню юсюнден» 
2014 жылда 20-чы апрельде чыгъ-
арылгъан 71-ФЗ номерли Феде-
ральный законну болумларына 
эмда Россейни Федеральный 
миграция службасыны «Тыш 
къыраллы гражданинни неда 

гражданствосу болмагъан ин-
санны орус тилни билгенине бла 
къалгъанына шагъатлыкъ этген 
комиссияланы къурауну эмда 
аланы ишлеулерини жорукълары-
ны юсюнден» 2014 жылда 26-чы 
майда чыгъарылгъан 380-чи но-
мерли буйругъуна тийишлиликде 
орус тилни билгеннге саналгъан 
тыш къыраллы гражданиннге 
Россей Федерациягъа келирге, 
жашау этерге эмда артда рос-
сейли гражданствону тынч амал 
бла алыргъа эркинлик бериледи.

ристле къалай солугъанларын  
кёргюзтюп тургъанды. Къонакъ-
лагъа туризм жаны бла ком-
плексни юсюнден билдирген  
буклетле, прайс –листе да юле-
шиннгендиле. Былайда Минги 
тауну этегинде чыкъгъан гара 
сууладан ичип кёрюрге сюйгенле 
да аз болмагъандыла.   

Юч кюнню ичинде Къабарты 
-Малкъарны кёрмюч стендин  
мингнге жууукъ адам жокъ-
лагъандыла. Кертиси бла да, 
Элбрусха къонакъгъа келирге 
сюйген туристле асламысында 
курортда къоркъуусузлукъ жанын 
эм багъаланы сурагъандыла. 

Аланы кёбюсю, болумну жаратып,  
къыш келип солурча, бюсюреген 
къонакъ юйлеринде номерле алып 
къойгъандыла. 

КъМР-ни Курортла эм туризм 
жаны бла министрни къуллугъун 
толтургъан Сергей Шагин билдир-
геннге кёре, республика туризм 
жаны бла халкъла аралы кёрмюч-
ге къатышханы аламат шарт бол-
гъанды. Элбрус бла шагъырейле-
нирге, аны бла бирге  къонакъгъа 
келирге сюйгенлени  саны къуру да 
ёсе барлыкъды»,-дейди ол.

Алиса ТАРИМ.
Элбрус районну администраци-

ясыны пресс-службасы. 

КОНФЕРЕНЦИЯ

Итогла чыгъарылгъандыла, 
политсовет жангыртылгъанды 

Бу кюнледе «Единая Россия» политика партияны 
КъМР-де регионла бёлюмюню XXIV конференциясыны  
ючюнчю кесеги бардырылгъанды. Анда бёлюмню   иши-
ни итоглары чыгъарылгъандыла, партия проектле Къа-
барты-Малкъарда жашауда къалай толтурулгъанлары 
сюзюлгенди эмда политсоветни къаууму айырылгъанды.

Тыш къыраллыла орус тилни къалай 
билгенлерине къараллыкъды 

Эсепле

Билим бериу системаны - 
тийишли даражагъа

ТуризмТуризм

Халкъла аралы кёрмючде 
Элбрусну энчилигин ачыкълагъандыла  

Бу кюнледе Россейни Федеральный миграция служ-
басыны Къабарты-Малкъар Республикада Управлени-
ясында тыш къыраллы гражданла неда гражданство-
лары болмагъанла орус тилни къалай билгенлерине 
шагъатлыкъ этген  комиссияны биринчи жыйылыуу 
болгъанды.

Документле

Ахыры. Аллы 1-чи бетдеди.

«Къабарты-Малкъар Республикада 2013-2020 жыл-
лада физкультураны бла спортну айнытыу» деген 
республикалы къырал программагъа кёре, Къабарты-
Малкъар Республиканы бюджетинден Къабарты-Мал-
къар Республиканы муниципал къуралыуларыны жер-
жерли бюджетлерине субсидияла бериуню юсюнден» 
Къабарты-Малкъар Республиканы Правительствосуну 
2014 жылда 30-чу сентябрьде чыгъарылгъан бегимине 
тийишлиликде му мадарланы къабыл кёрюрге: 

2014 жылда Къабарты-Малкъар Республиканы ре-
спубликалы бюджетинден муниципал къуралыуланы 
жер-жерли бюджетлерине бериллик субсидияланы 
«Къабарты-Малкъар Республикада 2013-2020 жыллада 
физкультураны бла спортну айнытыу» деген республи-

Къабарты-Малкъар Республиканы Правительствосуну
Б У Й Р У ГЪ У

  2014 жылда 16-чы октябрьде                Нальчик ш.                 №639-рп

калы къырал программаны «Спортну ырысхы-техника 
онгларын кючлендирирге» деген подпрограммасыны 
чеклеринде муниципал иеликде болгъан объектлени 
капитал салымларына ахча къошакъ этиуге бёлюрге;

2014 жылда Къабарты-Малкъар Республиканы ре-
спубликалы бюджетинден муниципал къуралыуланы 
жер-жерли бюджетлерине бериллик субсидияланы 
«Къабарты-Малкъар Республикада 2013-2020 жыллада 
физкультураны бла спортну айнытыу» деген республи-
калы къырал программаны «Спортну ырысхы-техника 
онгларын кючлендирирге» деген подпрограммасыны 
чеклеринде физкультура эм спорт бла кюреширге 
ахшы онгла къурар ючюн спорт инвестицияны айны-
тыугъа  бёлюрге.

Къабарты-Малкъар Республиканы   Правительствосуну Председатели                    МУСУКЛАНЫ А.

Къабарты-Малкъар Республиканы Правительствосуну 2014 жылда 16-чы      
октябрьде чыгъарылгъан 639-рп номерли буйругъу бла къабыл кёрюлгенди

2014 жылда Къабарты-Малкъар Республиканы республикалы бюджетинден 
муниципал къуралыуланы жер-жерли бюджетлерине бериллик субсидияланы 

«Къабарты-Малкъар Республикада 2013-2020 жыллада физкультураны бла 
спортну айнытыу» деген республикалы къырал программаны «Спортну 

ырысхы-техника онгларын кючлендирирге» деген подпрограммасыны чеклеринде 
муниципал иеликде болгъан объектлени капитал салымларына ахча

къошакъ этиуге бу халда 

Б Ё Л Ю Р Г Е
  (минг сомла бла)

 Объектни аты Къабарты-Малкъар Республи-
каны республикалы бюджетинден 
берилген субсидияланы ёлчеми

Муниципал къуралыуланы 
жер-жерли бюджетлеринден 
бериллик ахча къошакъны  
ёлчеми

«Тура-Хабла» стадион (Къабарты-Мал-
къар Республиканы Черек муниципал 
районну Огъары Малкъар эли)

 9 000,0 184,0

600 адамгъа спорт-саулукъну кючлен-
дириучю комплекс (Къабарты-Малкъар 
Республиканы Терк муниципал районну 
Терек шахары)

60 000,0 1 224,5

 Битеу да:  69 000,0  1 408,5

Къабарты-Малкъар Республиканы Правительствосуну 2014 жылда 16-чы
октябрьде чыгъарылгъан 639-рп номерли буйругъу бла къабыл кёрюлгенди

2014 жылда Къабарты-Малкъар Республиканы республикалы бюджетинден 
муниципал къуралыуланы жер-жерли бюджетлерине бериллик субсидияланы 

«Къабарты-Малкъар Республикада 2013-2020 жыллада физкультураны бла 
спортну айнытыу» деген республикалы къырал программаны «Спортну 
ырысхы-техника онгларын кючлендирирге» деген подпрограммасыны 

чеклеринде физкультура эм спорт бла кюреширге ахшы онгла къурар ючюн 
спорт инвестицияны айнытыугъа бу халда  

Б Ё Л Ю Р Г Е
  (минг сомла бла)

№
п/п

 Объектни аты Къабарты-Малкъар 
Республиканы респу-
бликалы бюджетин-
ден бёлюннген субси-
дияланы ёлчемлери

Муниципал къуралыу-
ланы жер-жерли бюд-
жетлеринден берил-
лик ахча къошакъны 
ёлчемлери

Субсидияла 
алгъанла

Къоранчла этиллик 

ишле

1 «Химик» стадион,

Нарткъала ш,Урван 

район

3 710,0 75,715 Урван муниципал 
районну жер-жерли 
администрациясы

Футбол майданнга, бу-
руугъа, стадионну три-
бунасына ремонт этиу

2 Фу тбол  майдан, 

Герменчик эл, Урван 

район

1 000,0 20,40818 Герменчик элни 
жер-жерли адми-
нистрациясы

Футбол майданнга ре-

монт этиу

3 М а д а н и я т  ю й д е 

спортзал, Чёрная 

Речка эл, Урван район

500,0 10,205 Черная Речка элни 
жер-жерли адми-
нистрациясы

Ремонт ишле барды-
рыу

4 « Ге о л о г »  с п о рт -

саулукъну кючлен-

дириучю комплекс, 

Тырныаууз ш.,Элбрус 

район

1 300,0 26,535 Элбрус муници-
пал районну жер-
жерли админи-
страциясы

Мекямны жылытыучу 
быргъыларын алы-
шындырыу

5 Спортзал, Огъары 

Бахсан эл, Элбрус 

район

500,00 10,2041 Огъары Баксан 
элни жер-жерли 
администрациясы

Спортзалны ичине ре-

монт этиу

6 Спортзал, Ташлы-Та-

ла эл, Лескен район
700,0 14,286 Ташлы-Тала элни 

жер-жерли адми-
нистрациясы

Спортзалны ичине ре-
монт этиу

7 «Торпедо» стадиону 
тийресинде спорт-
зал, Майский ш.,Май 

район

1 000,0 20,409 Майский шахарны 
жер-жерли адми-
нистрациясы

Спортзалны ичинде 
эркин тутушуудан жа-
раула бардырылыучу 
отоугъа ремонт этиу

8 «Женгил атлетикадан 
СДЮСШОР» МБОУ-
да спортзал Прохлад-
ный ш.,Комсомол 
парк, б/н

1 270,00 25,920 Прохладный ша-
харны жер-жерли 
администрациясы

Мекямны полун бла 
жылытыучу быргъыла-
рын алышындырыу

  9 Автобус 1 000,0 20,409 Прохладна муници-
пал районну жер-
жерли администра-
циясы

Спортчуланы район 
эришиулерине элтирге 
автобус алыу

10 КъМР-ни Прохладна 
муниципал районун-
да «Колос ДЮСШ» 
МКОУ-ну спортза-
л ы ,  П р ох л а д н ы й 
ш,Свобода ор.,347

2 000,0 40,817 Прохладна муници-
пал районну жер-
жерли администра-
циясы

Районну бек уллу спорт 
колмплексин жангыр-
тыу

11 Спорт майдан, Наль-
чик ш.,Таман диви-
зия атлы ор 27.,

270,0 5,511 Нальчик шахарны 
жер-жерли адми-
нистрациясы

Жашау юйлени къа-
уумуна спорт майдан 
ишлеу

12 Спорт майдан, Наль-
чик ш., Профсоюз-
ная,112

270,0 5,511 Нальчик шахарны 
жер-жерли адми-
нистрациясы

Жашау юйлени къа-
уумуна спорт майдан 
ишлеу

13 Спорт майдан, Бело-
каменское эл,Зольск 
район

270,0 5,511 Б е л о к а м е н с ко е 
элни жер-жерли 
администрациясы

Жашау юйлени къа-
уумуна спорт майдан 
ишлеу

14 Спорт майдан, Псы-
код эл, Урван район

270,0 5,511 Псыкод элни жер-
жерли администра-
циясы

Спорт майданны тап 
халгъа келтириу

15 Спорт майдан, Огъ-
ары Лесен, Лескен 
район

270,0 5,511  Огъары Лескен 
элни жер-жерли 
администрациясы

Жашау юйлени къа-
уумуна спорт майдан 
ишлеу

16 Гитче футбол май-
дан, Кахун эл, Урван 
район

1 050,0 21,43 Кахун элни жер-
жерли администра-
циясы

Жалгъан кырдыгы бла 
гитче футбол майдан 
ишлеу

17 Гитче футбол май-
дан, Хушто-Сырт эл, 
Чегем район

1 050,0 21,43 Хушто-Сырт элни 
жер-жерли адми-
нистрациясы

Жалгъан кырдыгы бла 
гитче футбол майдан 
ишлеу

Битеу да: 16 430,00 335,32328

Проектлеге контроль кючленирикди
Россей  Федерацияны  Президентини  Шимал-Кавказ  феде-

ральный  округда  полномочный  келечиси Сергей  Меликов 
Грант  проектлени  качестволарына  контроль  этиуню  кючлер  
муратлыды. Ала  «Машук» деген  жаш  тёлю форумгъа  къаты-
шырыкъдыла.

Жаш  адамла   форумгъа  тюрлю-тюрлю сфералагъа  керекли 
болгъан    кеслерини проектлерин  келтиргендиле. Сёз ючюн, 
социальный,  илму, политика, экономика эм  башха  сфера-
лагъа  керек  болгъан  проектлерин. Форумну  ахырында  бир  
бёлек  проект  жашауда  бардырылыргъа   грантла  алгъандыла.   
Быйыл  форумну  Гранты  100 миллион  сом  болгъанды.

Проектлеге  багъа  бичиуге  жангыдан  къараргъа  керекди 
эм  конкурсда  хорлагъанланы  ишлерине  контроль  этиуню  
механизмин  да  тохташдырыргъа  керекди,  дегенди  Меликов, 
«Машук-2015» форумну  хазырлау  комитетни  биринчи  кен-
гешинде, сора  келе тургъан  жылда  патриот  сезимликге  энчи 
эс  бурургъа  керекди,  дегенди.  Ол  билдиргеннге кёре,  жаш  
тёлю  форумла  тематикалагъа тийишлиликде  федеральный  
даражада  бардырылыргъа  керекдиле. 

Аш-азыкъ чыгъарыу кёбейгенди
Кертиси  бла да,  Астраханьны  малчылары,  областьны 

тууар эт бла  -110  процентге, къой эт  бла уа–  350 про-
центге  жалчытхандыла, 2020  жылгъа дери  уа  эт  чыгъарыуну,  
не аздан  айтханда,  30 процентге  кёбейтирге  дейдиле. Аны  
юсюнден  ТАСС-ны корреспондентине  областьны  Эл  мюлкюню 
министерствосуну  малчылыкъ жаны бла  бёлюмюню таматасы-
ны  орунбасары  Алексей Шишкин  билдиргенди. 

Жылны  озгъан  8  айыны  ичинде  Астрахань область, битеу  
алып  айтханда, тууар эм  юй  къанатлы этлени  36,1 минг тон-
насын  чыгъаргъандыла, ол  озгъан  жылдагъы  кёрюмдюледен  
эсе 10 процентге  кёпдю.

Областьда  чыгъарылгъан  этни  Россейни  ара   субъектле-
ри, ол санда  Москва эм  Санкт  Петербург,  сатып  аладыла,  
дегенди  Шишкин.

Волгоград областьда    
мамукъ урлукъ  себилгенди

Волгоград  областьда  быйылны  кюзюнде  биринчи кере  
50 гектаргъа  мамукъ  урлукъ  себилгенди,  аны  юсюнден  

Волгоград   регион XVI  «Золотая  осень-2014» деген агропро-
мышленость кёрмюч- ярмаркада билдиргенди  журналистлеге 
губернатор  Андрей  Бочаров.

Аны айтханына   кёре, мамукъну  бу  жерледе ёсдюрюрге  жа-
рагъан    сортларын  Волгоградны жерчилик  жаны бла  къырал  
университетини  алимлери  чыгъаргъандыла.

Эл  мюлк  илмуланы  доктору, ВолГАУ-ну   профессору  Ой-
бек  Камсанбаев конвергентный  селекцияны  болушлугъу бла  
узбекли  мамукъну бек  сайламаларын  айыргъанды,   аладан  
бири  110  кюнню ичинде  иги  тирлик  берликди.

Геруз улу Управленияда 
къуралгъан аллай комис-
сиягъа  Къабарты-Малкъар 
къырал университетден про-
фессор- преподавательле, 
ол санда филология илму-
ланы доктору, профессор,  
орус тилни кафедрасыны 
таматасы Башийланы Свет-
лана, филология илмуланы 
кандидаты,  тыш къырал-
ладан келип окъугъанлагъа 
орус тилден дерсле бериу 
жаны бла кафедраны доценти 
Людмила Абазова (комисси-
яны председатели да олду) 
эмда Россейни Федераль-
ный миграция службасыны 
жер-жерли Управлениясыны 
специалистлери киргенлерин 
билдиргенди. «Комиссия  анга 
гражданладан заявленияла 
тюшгенлерине кёре жыйыл-
лыкъды. Болсада ол тюбеши-
уле, бек аздан, айгъа бир-эки 
кере бардырыллыкъдыла»,-
дегенди ол. 

Комиссияны биринчи жый-
ылыууна бир ненча а дам 
келгенди. Аланы араларында 
Украинада, Сирияда бола 
тургъан къаугъаладан къач-
ханла да бар эдиле. Михаил 
Когутамич кеси украинлыды, 
юй бийчеси уа - оруслу. Кёп 
жылланы  Россейде жашай 
кетип, сора туугъан жерине 

Жыйылыуда элни айны-
тыу, жаш адамланы иш бла 
жалчытыу, жаш тёлю поли-
тика, халкъны солуу заманын 
къурау эм башха магъаналы  

вопрослагъа къаралгъанды. 
Элни таматасы  Къабарты-
Малкъарда болгъан жамауат 
организацияланы ишлерини 
юслеринден айтханды, ол сан-

да КъМР-ни Парламентинде 
Жаш тёлю палатаны, жаш тёлю 
правительствону эмда башха-
ланы. Азамат улу  ала школ-
чулагъа фахмуларын  ачыкъ-
ларгъа,  кеслерине жашауда 
жер табаргъа болушханларын 
чертгенди. Ахырында ол окъу-
учуланы сорууларына жууапла 
бергенди.

Быллай тюбешиулени дай-
ым да бардырылгъанларын 

белгилерчады.  Алагъа  ре-
спубликада атлары белгили, 
халкъ хурмет этген адамла 
къатышадыла. Проект къырал 
власть органланы ишлерин 
ачыкъ этер, жаш тёлюге ре-
спубликада бардырылгъан 
социальный эмда политика 
жумушланы ангылатыр мурат 
бла къуралгъанды.

Бизни корр.

къайтхан эди. Бюгюнлюкде 
урушдан къачып келгенди. 
«Башха амалым жокъ эди. 
Орус тилни билген угъай да, 
мында жашагъан халкъланы 
адетлери, тёрелери бла да иги 
шагъырейме. Мен къартма. 
Юй бийчеми,  жашымы да 
къабырлары мындадыла. Бир 
амал болуп, кесим да аланы 
къатларында асыралсам сюе 
эдим. Бери къайтыууму баш 

сылтауу олду. Эркинлик берсе-
гиз, бек ыразы этериксиз», -деп 
тилегенди ол.

Аллай неда алагъа ушаш 
сылтаула бла келгенлени саны  
аз тюйюл эди. Аланы арала-
рында эрменлиле, узбеклиле, 
украинлыла да кёп эдиле. 
Тюркден келген Куш Хикрет а 
мында жашагъанлы иги кесек 
заман болады, ол да россейли 
гражданство алыргъа сюеди. 

Комиссия,  заявленияны 
алгъан замандан башлап, 
беш кюнню ичинде адамгъа  
анга эркинлик берилгенин 
бла къалгъанын билдирирге 
тийишлиди.

ХОЛАЛАНЫ Марзият.
СУРАТДА: украинлы Михаил 

Когутамич комиссияны член-
лерине хапар айтады.

Суратны автор алгъанды.

Сёлешиуле Биринчи  дуния  урушха 
жораланнгандыла 

Ингушетияда Халкъла  аралы илму  - практикалы  конферен-
ция  кесини  ишин  башлагъанды, ол  Биринчи  дуния  урушну  

башланнганыны  100 жыллыгъына  эм  Кавказлы  Туземный атлы  
(Дикий  дивизиягъа) жораланып  бардырылады. Конференцияны  
темасы: «Россей  эм  Кавказ, 1914-1918 жыллада Биринчи дуния   
урушда,  баш  аскер  компанияла,  геополитика эм  социокуль-
туралы  итогладыла». Конференцияны  Ингушетияны  правитель-
ствосу, туризм  жаны бла  РИ-ни  комитети,  Архив  служба эм  
Чаха Ахлиев  атлы  гуманитар  илмуланы  илму  -тинтиу  институту 
къурагъандыла.  Форумгъа  Шимал  Кавказны  республикалары-
ны,  Краснодар  эм  Ставрополь  крайланы, Москваны, Санкт- Пе-
тербургну эм Азейрбайджанны  алимлери келгендиле.

– Биринчи  дуния  урушну   проблематикасына  алимле хар 
заманда да  эс  бургъандыла  эм  мындан  ары  да  бурлукъдула, 
аны  бла  байламлы  хар  соруугъа  къаралгъанды, алай  эсе да,  
алыкъа  бизни  историябызда  ачыкъланмагъан  затла уа  бек  
кёпдюле, -дегенди НИИГН РИ-ни   директору Нина Барахоева. – 
Бизни  борчубуз–  ол  уллу  урушну, аны  жигитлерини, Россейни  
битеу  халкъларыны  патриотлукъларын  жангыртыуду эм  эсде  
тутууду,- дегенди ол.

 
Чеченден сабийле  Кърымда  солугъандыла
2014  жылда  Чеченни  11  минг  окъуучусу Кърымны  санато-

рияларында бла  сабий  садларында  солугъанды. Ол ре-
гионну  властьлары  алда  билдирилгенинден  эсе  3  минг  адамгъа  
кёпдю.  Чеченли  школчуланы  жай  солууларын  къураугъа  2014  
жылда  484 миллион сомдан  аслам  ахча берилгенди, аны  404  
миллион  сомун  республикалы бюджетден берген эдиле.  Битеу  
алып  айтханда,  жай  солуугъа  25  минг  сабий   жиберир план  
бар эди. Аладан  8 минги Кърымгъа  путёвкала  алыргъа  керек 
эдиле. Ведомствону  къуллукъчусу  айтханнга  кёре, келир  жылда  
Кърымда  солургъа  андан  да  кёп  сабий  барлыкъды.

–  Бек  алгъа ол  лагерьлеге  ёксюзле, къолайсыз  юйюрлени 
сабийлерин  айырып  жибередиле. Хар къауум  бла бирге  устазла 
эм  медикле  барадыла. Ахыр  жыллада   сабийлени  солууларын  
къурауда  иги  ишле  этилгендиле, аны  хайырындан   хар иш да  
чурумсуз  бардырылады,-дегенди  Урунууну  министерствосуну  
къуллукъчусу.

Къайын терекледен 
аллея къуралгъанды

Адыгеяны школчулары  Майкоп  районну  Краснооктябрьск  
элинде, Хорламны  паркында  къайын тереклени  аллеясын  къу-
рагъандыла.  Абадан  класслада  окъугъанла эм  устазла Уллу  Ата  
журт урушну кезиуюнде  фашистле  жесирге  тюшген эки совет  
солдатны  ёлтюрген  жерде  60  зыгытны орнатхандыла, деген-
ди   ТАСС-ны корреспондентине  эл  школну  крайда  бардыргъан 
ишлерини  оноучусу  Татьяна Романенко. Былайда  ол  аскерчи-
леге  эсгермеча, «Вечная память погибшим» деген  жазмасы  бла  
эсгертме  таш  барды. 

Къайын аллея 2013  жылда  майда Хорламны  паркында  къу-
ралгъан   аллеяны  андан  ары  бардырыуду. Эмен  зыгытланы 
40-сы Нагиеш тауну  ауушуна  жууукъ  тёшде  орнатылгъандыла. 
Былайда  немис-фашист   ууучлаучулагъа  къажау  къаты  урушла 
бардырылгъан эдиле.

ТЮБЕШИУ

Окъуучуланы жашауларына жарарыкъ дерс
Шабат кюн Хасанияны 16-чы номерли орта  школун-

да «Къырал сагъат» деген проектни чеклеринде элни  
администрациясыны таматасы Азаматланы Къайсын-
ны башламчылыгъы бла школну тамата классларыны 
окъуучулары бла тюбешиу болгъанды.

Тыш къыраллыла орус тилни къалай 
билгенлерине къараллыкъды 

ХУРМЕТЛЕУ

Аламны жашырынлыкъларын 
туура эталгъан алим

Космонавтиканы мурдорун салгъан, аты кёп заман-
ны ичинде жашырынлыкъда тургъан Ленин саугъаны 
лауреаты,  Россейни Илмула академиясыны академиги  
Энейланы Тимур быйыл 90-жыллыкъ юбилейин  бел-
гилегенди. Байрамы бла байламлы алимни юсюнден 
тынгылы материалланы газетибизни бетлеринде да 
басмалагъанбыз. 

Бу кюнледе уа КъМР-ни Т. Мальбахов атлы миллет би-
блиотекасында, Эней улуну жууукъ-ахлулары, колле-
галары, студентле да жыйылып, «Космические горизон-
ты академика Т. Энеева» деген тюбешиу къуралгъанды. 
Мындагъы китап кёрмюч  да бери келгенлени  эслерин 
бийлегенди.

французча уста сёлешгенди, бу 
жаны бла хунери атасындан кё-
чюп. Аны юсюнден жыйылыуда 
Энейланы тукъум таматалары 
Салих Мухажирович сейир ха-
парлагъанды: «Ингушлу жазыучу 
Ахмед Мальсаговну «Звезда над 
Эльбрусом» деген китабында 
бир тамаша эпизод барды. Анда 
айтылгъаннга кёре, Кёнделеннге 
кире баргъан жерде ол заманлада 
Атажукинлени бийчелери жашап 
болгъанды. Алий эфенди ауушуп, 
бир къауум заман озгъандан сора  
тиширыу, ёксюз къалгъан юйюрге 
келип, Тимурну ыннасындан эрини 
библиотекасын сатарын излеген-

Колчакны алтынын Американы
банкларында излергеми керек болур?

Норвегияда оруслу агент
1918 жылны августу. Полковник  Кап-

пельни  аскери эм   Чехословакияны  
легионерлери Къазандан  къызылланы   
къуууп  къыстайдыла.  1915  жылда Пе-
трограддан  Москвагъа  элтирге  жолгъа   
атландырылгъан  Россейни алтын  хаз-
насы Колчакны  къолуна тюшеди. Колчак 
тутулгъандан  сора   чехлиле ол ырысхы  
запасны - 314 тонна  алтын  ахчаланы   бла  
алтын токъмакъланы - большевиклеге   
къайтаргъан  эдиле.  Къалгъан  186 тонна  
уа  къайры  думп  болду?

Тарыхчыланы оюмларына  кёре,  ах-
чаны  иги  кесегин Колчак   сауут  эм 
аскерлеге  кийим  сатып  алыргъа  къо-
ратханды, бир кесегин  а  башха   атаман  
къымгъанды. Ахырында  98  тонна   алтын  
къалгъанды.  Аны жашырын  халда   ты-
шына  тапдырып,  АБШ-ны  банкларында  
букъдургъанларына  Карелин  не  аз да   
ишекли  тюйюлдю.

«Багъалы Константин  Николаевич!  
Норвегияны ахча чыгъаргъан  арбазын 
иш бла  4  айгъа  жалчытхандыла, ол 
болжал  бошалгъынчы, алтын  алыргъа  
унамайдыла.  Америкада  уа  къырал 
эни  болсун  дейдиле, аны  хатасындан  
биз  иги кесек процентни тас этебиз. Сиз  
алтын токъмакълагъа пробала салып, 
къыраллыкъ энле да урурму эдигиз, 
алтынны  Америкагъа  элтирге эркинлик  
болур ючюн… Мен сизге кёз-къулакъ 
болгъаныгъыз себепли хар кило,  алтын  
ючюн да  10  крон  берип турайым, артда  
уа  300 килограмм алтын  жиберир эдим».

Бу сёзле  экс-секретарьны  Константин 
Гулькевичге 1921 жылда 17-чи сентябрь-
де жиберген  письмосунда бар эдиле.  
Константин  Николаевич Норвегияда, 
андан сора  уа  Швецияда  келечи бо-
луп тургъанды. Революциядан сора ол 
Стокгольмда   бек  къаты  кюрешгенди  
акъ  офицерлени къутхарыу бла. Аны эки  
амалы бар эди - тутхучлу байламлыкъ-

лары  эм  бизнесменлени  анга  толу   
ийнаннганлары.

Гулькевич къачхынчы, офицерлеге  
Норвегиядан  Мурманскеге эм  Ар-
хангельскеге  барыргъа болушуп  тур-
гъанды,  ол эки шахарда  эм аланы  
тийрелеринде   акъла   уруш  бардырып  
тургъан  кезиу эди. Алагъа  аш-азыкъ  
сатып  алып  бере эди,  атлары    айтыл-
гъан  эмигрантлагъа:  нефть  магнат  
Лианозовха, герцогиня  Люксенбургска-
ягъа–  Романовланы   эм  Бонапартланы  
жууукъларына.  Ол  ишлеге  уа  бек  уллу   
ахча керек бола  эди.

Тыш къыраллада  ишлеген  акъ  дипло-
матланы  1919  жылдан  башлап   ахча  
бла  Колчакны правительствосу  жалчы-
тып  тургъанды.

Къазанда  ууучлагъан алтынны  алгъа 
Колчакны правительствосу Западда бан-
клада счётларына ётдюрюп тургъанды,  
сора  аланы тынч-тынч  алып  хайырланн-
гандыла. Ырысхыны  жартысы патчахны  
алтын  ахчалары  бла,  жартысы  уа 
оруслу  къырал  банкны   белгилери  бла  
алтын  токъмакъла   эдиле.  Ол ырысхы   
Владивостокдан  тыш  къыраллагъа,   ол 
санда   Швециягъа  бла  Норвегиягъа, 
тапдырылгъан эди. Акъла  толу  ууатыл-
гъандан  сора  ол  ырысхыгъа оноу  этер  
онг  да болмагъанды. Аны хатасындан,  
алтынны эритип,  башха  белгиле салып, 
Америкагъа  тапдырып тургъандыла. 
Акъ  къымылдауну башчылары  Франци-
яны  юг жанында ахыр жылларын  бек  
иги болумлада ётдюргендиле. Ахчаны   
иги кесеги уа къызыллагъа къажау   кю-
решге  жораланнган эди.

 Ким болушханды?
Тынч  тюйюл  эди  ырысхыны   прави-

тельствону тыш  къыраллада  счётларына    
салып,  (керек   заманда,   эмигрантлагъа   
дейик)  аладан   аны  алып  тургъан да.

- Алагъа Совет Россей неда  Антантаны 
ахча бла жалчытып тургъан  патчахны 

правительствосу дау  этерле  деген къоркъуу  
да бар  эди.  Аны ючюн ахчаны   ышаннгылы 
адамла бла неда  банкланы юслери бла, 
бир да болмаса уа, къолдан-къолгъа  алтын  
токъмакъла  бла ётдюре  эдиле.  Гулькевич  
да  аладан  бири болур эди,  эштада, -дегенди 
Карелин.

Аллай  уллу  хыйлачылыкъны  сынаулу  ди-
пломат окъуна  жангыз кеси  эталлыкъ  тюйюл  
эди. Былайда  анга алгъыннгы   секретары, 
карт оюнланы  бек   сюйген  Васильев  болуш-
ханды.  Стокгольмда  келечилик  конторну да  
ол  къурагъан  эди, алай  бла   клиентлеге   къо-
ранчларын  азайтыргъа  ачыкъ   болуша  эди.

- Не  тюрлю  ахча  операцияланы  тамам-
лауну да къолгъа  ала эди.  Америкалы    
банкир  Зимдин  бла  шуёхлукъ  жюрютгенди 
эм  Швецияны  Гётеборгдагъы  банкы  бла  
бирге  ишлеп  тургъанды.  Гулькевични  буй-
рукъларын  жашауда  бардыргъанды.  Ачыкъ  
этилген хар килограмм  алтындан  хыйлачыла  
тийишли процентлерин  алып  тургъандыла.  
Табылгъан  письмолада    айтылгъанларына  
кёре,  акъ  алтынны  америкачыла   сатып  
алып  тургъандыла.

Къайда болур тыш къыраллагъа элтилген 
алтын? Американы  алтын  хазнасы  сакъ-
ланнган Форт-Нок  деген  аскер  базасыны 
«кладовкасындамы»  сакълана  болур?  Огъ-
есе эртте  окъуна  да  хайырланнган   болурму 
эдиле  аны.

-Гулькевич тыш къыраллагъа, бек аздан 
айтханда, 3,5  тонна  алтын  ётдюргенди.  
Башхала къаллай бир ётдюргенлерине шарт  
шагъатла жокъдула. Ненча  аллай   ышаннгы-
лы  адам  болгъанды  ол  дипломатча? Ненча 
аллай контор  болгъанды  Европада - аны  бир 
киши  да  айталлыкъ  тюйюлдю.

Биз ол ырысхыны  
табарыкъбызмы?

-Бир  жанын алып  къарасакъ,  Гулькевич  тыш 
къыралгъа  элтген  ырысхы  Колчакны  алты-
ныны  бир кесекчигиди.  Башха  жанын  алып  
къарасакъ,  Советле  патчахны   правительство-
суну кёп  миллиардла  бла  саналгъан  борчла-
рын  тёлерге  унамагъандыла.  Басмаланнган 
эм  басмаланмай  къалгъан документлеге  эс  
бурсакъ, биз  шёндю  да  борчлубуз, сёз ючюн, 
норвегиячылагъа. Нек дегенде  ол кезиуде  
келишимде  айтылгъанны этмей къойгъанбыз: 
300 чакълы бир аскерчибизни бла офице-
рибизни  бакъгъанлары ючюн. Аланы   ары  
Германиядан   элтген  эдиле -  лагерьледен.  
Аллай  шартла  уа бек  кёпдюле, дегенди  тарых  
илмуланы  кандидаты  Владимир  Карелин.

Токъсан  жылына дери уллу жа-
шау сынамны ётюп, бюгюнлюкде 
да космогонияны, астрофизи-
каны, планетала аралы спутник 
системала бла байламлы магъ-
аналы ишлени авторуну, багъа-
лы академигибизни аты сагъы-
нылса, айхай да,  жюрегибизни 
ёхтемлик бийлейди. Энейланы 
Тимур 1924 жылда туугъанды. 
Гитчелигинден окъуна  аны къа-
дары тынчлыкъсыз эди: атасы 
эртте ёледи, къыйын сабийлик, 
уруш жылла… 

 Атасы Магомет ауушханындан 
сора 1928 жылда юйюр Мо-
сквагъа кёчгенди. Жаш кёпню 
билирге, ангыларгъа сюйген-
леден болгъаны себепли школ 
кезиуюнде окъуна ол, К. Циолков-
скийни ишлерине уллу эс бёлюп, 
билимин ёсдюрюрге планетарий-
ге жюрюгенди, битеу акъылын 
жаныча кёрген математикагъа 
бургъанды. Жыйырма сегиз 
жылында учуучу ракеталаны 
траекторияларына жораланнган 
кандидат диссертациясын къо-
руулайды. 

Ызы  бла континентле аралы 
баллистика ракеталаны тинтиу-
лерине аталгъан ючюнчю курсда 

башлагъан ишини эсеплерине 
кёре, анга Илмуланы академи-
ясыны президиумуну оноуу бла  
докторлукъ даража берилгенди. 
1957 жылда уа Жерни биринчи 
жалгъан спутниги аламгъа учха-
ныны траекторияларын санаугъа 
тири къатышханы ючюн Ленин 
атлы саугъагъа  тийишли бол-
гъанды.

Башында айтылгъаныча, алим 
кеси, аны ишлери да къыралда 
жашырынлыкъда болгъандыла. 
Бюгюнлюкде да Россейни илму-
ларыны академиясыны сайтында 
аны юсюнден материалланы 
энчи эркинликсиз окъургъа амал 
жокъду. 

Тимур Магометовични жашау, 
чыгъармачылыкъ жолундан бу 
эм кёп сейир башха шартланы 
юсюнден сёлешгенди аны тукъ-
ум къарындашы, Ю. Коков атлы 
Аграр университетни профессору 
Энейланы Салих да. Ол кеси да 
алгъаракълада Къабарты-Мал-
къардан делегация бла Москвада  
Эней улуну юбилейи бла байлам-
лы къууанчлы ишлеге къатышып 
къайтханды. Салих Хамитович, 
ара шахарда бардырылгъан илму 
конференциялада кёп атлары 
айтылгъан алимле, академикни 
сохталары сёлешгенлерин энчи 
ыспас бла чертип, къарындаш-
ларыны сыйын, намысын кёрген-
леге уллу хурметин билдиргенди. 

Физика-математика илмуланы 
доктору, профессор Мурат Хако-
нов а Эней улуну дуния илмуда 
жерине эс бургъанды эмда кос-
монавтиканы проблемаларын 
тинтген, Америкада ишлеген аты 
айтылгъан конструктор Григорий 
Токаев бла чыгъармачылыкъ 
жолларын тенглешдиргенди. 

Не десек да, чынтты фахму-
лулукъ ата-бабаладан ёте болур 
адамгъа. Тимурну аппасы Алий 
кесини заманында Стамбулну 
ислам институтун тауусханды, 
бир ненча тилни да билгенди. 

Магомет да онжыллыгъында 

Владимир Карелин, тарых  илмуланы кандидаты, экономиканы Мур-
манскедеги институтуну  устазы, Норвегиялы архивлени   къаза  кетип, XX  
ёмюрню ал  жылларында дипломат Константин Гулькевични кесини ал-
гъыннгы   секретары Владимир Васильев   бла жашырын халда бир бирге   
къагъыт жазып тургъанларын  тапханды. Алада сёз алтынны  Россейден 
тыш къыраллагъа  кёп санда элтгенлерини юсюнден барады. Алим, бир 
бирге келишдирип, тергей кетип, ол Колчакны аскери алып кетген алтын  
болгъанын тохташдыргъанды! Ол ырысхы артда гунч болуп  кетгенди.

Алгъа дан  окъуна Зухура 
айтып тургъан эди Наль-

чикге къазахлыла келликлерин, 
сюргюнню жылларында ол 
халкъ бизге ариу кёзден къа-
рагъаны ючюн алагъа артыкъ 
кёз-къулакъ болургъа кере-
клилигин. Аны тилеги бла кон-
ференцияны экинчи кюнюнде 
болгъанма университетде. Ол 
Къазахстанны кюню эди дерге 
боллукъбуз. 

24-чю октябрьде Москвадан 
учхан самолёт (ала анда бол-
гъандыла) Нальчикни аэро-
портунда туманны хатасын-
дан олтураллыкъ тюйюл эди 
да, аны Минеральные Водыге 
ашыргъандыла. Дагъыда баш-
ха чырмаула бла къонакъла 
башхаладан эсе кечирек жый-
ылгъандыла.  Шабат кюн а 
конференция къазахлыланы 
алгъышлау сёзлери бла баш-
ланнганды. Лев  Гумилёвну атын 
жюрютген Евразиялы универ-
ситетини профессору Марал 
Амалбекованы башчылыгъы 
бла делегация сахнагъа чыкъ-
гъанды. Ол конференцияны 
ишине къатышханланы респу-
бликаны билим бериу эм илму 
министри Аслан Саринжиповну 
атындан а лгъышлагъанды. 
Министр жиберген къагъытда 
Къазахстанда Гачевни илму 
ишлери эрттеден белгили бо-
луп, аны  сохталарыны саны ёсе 
баргъаны айтылгъанды. Сора 
миллет энчилиги болгъан саугъ-
аны университетге бергендиле. 
Филология илмуланы доктору 
Уалихан Абдыханов а Николай 
Григорьевични Къазахстанда 
«Аманат» журнал басмалагъан 
китабын, белгили халкъ жыр-
чылары Абайны жыйымдыгъын 
да Анастасия Гачевагъа саугъа 
этгенди. 

Ол кюн анда сейир доклад-
лагъа тынгылагъанбыз, 

алай мени борчум къазахлы 
къонакъланы юслеринден айт-
хан болгъаны себепли жаланда 
алагъа эс бурлукъма. Педагоги-
ка илмуланы кандидаты Жаннат 
Ермекова республикаларында 
бир заманда илму, хазна ай-
нымай туруп, бир кесекден а 
базыныулу атлам этгенини сыл-
тауларын, анда кёп миллет жа-
шагъаны себепли культуралары 
бай болгъанын билдиргенди. 
Орус тилде жазгъан жазыучула 
къазах огъесе орус культурагъ-
амы жууукъдула деген оюмла-
рын да туура этгенди Ермекова.

Марал Амалбекова сабийлей 
репрессияны сынагъан не-
мисли жаш Герольт Бельгерни 
къадарыны юсюнден билдир-
генди. Ол, артда белгили жа-
зыучу болуп, ёз тилинден эсе 
къазах эм орус тиллени иги 
билип, жазгъан да алада этге-
нин айтханды. Къазахлыланы 
ачыкъ жюреклиликлерин сезген 
Герой, аланы къаты сюйюп, бу 
халкъ манга сансыз болмагъан 
эсе, мен да анга ол кёзден къа-
раргъа керекме деп, бюгюн да 
алай жашагъанын билдиргенди. 

Самал Тулеубаеваны доклады 
миллет аш-азыкъларына жо-
раланнганды. Экранда аланы 
суратларын кёргюзтюп, этден, 
тылыдан хазырлагъан, татлы 

24-чю-26-чы октябрьде, КъМКъУ бла  РФ-ни Культу-
ра министерствосу къурап, университетде белгили ли-
тературовед, философ, культуролог Николай Гачевни 
85-жыллыгъына аталгъан «Национальные образы мира 
в художественной культуре» деген ат бла конференция 
болгъанды. Ары Россейни кёп шахарындан, Украинадан, 
Къазахстандан да къонакъла келгендиле. Анда алимни 
китапларыны сыйлары миллет республикалада  бийик  
болгъанларыны  юсюнден айтылгъанды. 

Аны къызы Анастасия Григорьевна, атасыны хурметин 
кёрюп, быллай уллу жыйылыу къурагъанлары ючюн бу 
окъуу юйню таматаларына, филология илмуланы док-
торлары, КъМКъУ-ну профессорлары Тетууланы Борисге 
бла Кючюкланы Зухурагъа,  анга къатышханлагъа да 
жюрек ыразылыгъын билдиргенди.

Къазахстандан келгенле ахшы тёрелерибизни, Къазахстандан келгенле ахшы тёрелерибизни, 
жерибизни да жаратхандылажерибизни да жаратхандыла

ашарыкъланы юслеринден да 
толу хапарлагъанды. Анга со-
руула кёп эдиле: бешбармакъ-
ны къалай тюрлю этесиз, чоюн 
болмай къалгъанда, этни къалай 
биширгендиле дегенча. Ол ала-
ны барына да жууапла бергенди. 

Къонакъланы бек сейирге 
къалдыргъан алыкъа да 

малкъарлыланы жаш тёлюсю 
окъуна аланы халкъгъа кёч-
гюнчюлюкде таулулагъа этген 
хурметлерин, къарындашлыкъ-
ларын да унутмай тургъанлары 
болгъанды. Алим тиширыула бла 
сёлешгенде, бары да ол шартны 
сагъыннгандыла. Марал Бимен-
диновна: «Мен биле эдим 40-чы 
жыллада зор бла Къазахстаннга 
кёп миллет, ол санда Кавказдан 
да ашыргъанларын. Алай бери 
келгинчи, малкъарлылагъа тю-
бемегенме. Мында уа бизни хар 
кёрген, тюбеген таулу - жаш, 
къарт болсун - бир уллу жууукъ-
ларын кёргенча, алай тансыкъ-
лайдыла. Жаш  адамла окъуна 
билдиредиле ыразылыкъларын. 
Бек уллу сейирге къалдыргъан 
ол болгъанды», - дегенди. 

Жаннат Тишкуловна уа аны 
шуёху алгъа къазахлы къыз 
алып, аны бла юйюр жашауу 
къуралмай, артда таулу тиширыу 
бла аламат юйюр къурагъанын 
билдиргенди. Ол айтханнга кёре, 
малкъарлыланы хапарларын 
бусагъатха дери да эшитгенди. 
Сёзсюз, динибиз, тилибиз да 
бир болгъаны уа аланы, бизни 
жюреклерибизге да жау жакъ-
гъан кибикди. 

Кючюкланы Зухура, къазах-
лыла къонакъ юйде угъай, 

таулуланы юйлеринде жашар-
ларын тюзге санап,  а лагъа 
къонакъбайла да тапханды. Юч 
тиширыу Хасанияда Улбашланы 
Зухураны къолундадыла. Жан-
натдан: «Сизге къонакъ юйдеми 
тап боллукъ эди? Таулула бла 
бир юйюрде тургъаныгъызгъа 
къалай къарайсыз?», -деп сор-
гъанма. «Бизни къонакъбайыбыз 
аллай сейир адамды. Аны бийик 
окъууу болмагъанлыкъгъа, кеси 
аллына кёп окъугъанды, кёп 
биледи. Аллай жарыкъ адамды. 
Башха жерде къалай тюрлю 
жашаргъа боллугъун окъуна кёз 
аллыма келтиралмайма», - деп, 
Зухурагъа ыразылыгъын бил-
диргенди. 

Къазахлыланы къонакъбайла-
ры бла да сёлешдим. Ол эртте-
ден да тюрк тилли миллетлеге 
уллу сейири болгъанын, аланы 
хар бирини келечилери бла да 
тюбешиуню кесине уллу насыпха 
санагъанын чертгенди. Сюргюн 
жыллада атасы Къазахстаннга, 
анасы Узбекистаннга тюшген-
лерин, андан бери ол халкъ-
лагъа сюймеклик, хурмет анга, 
аны сабийлерине да ётгенин 
билдиргенди. Быллай хапар 
да айтханды:«Къонакълагъа 
анам хычинле эте эди. Аланы 
биширген табаны 1957 жылда 
Къазахстандан туугъан жерлери-
не къайтханда келтиргенлерин, 
ары дери анда да аны бла хай-
ырланып тургъанларын айтады. 
Къонакъ тиширыула анга асыры 
сейир этгенден Астананы газе-
тинде аны юсюнден статья жа-
зып чыгъарыргъа айтхандыла».

Дагъыда Улбашланы Зуху-
раны  билдиргенине кёре, 

къонакъла бизни халкъны жа-
шау турмушун жаратханларын, 
бери къайтханлы къолайлары 
аман болмагъанын, адамланы 
жарыкъ кёллюлюклерин, къо-
накъбайлыкъ эте билгенлерин 
белгилейдиле. 

К ъ а з а х л ы л а н ы  к ъ о н а к ъ -
байлыкъгъа усталыкъларын, 
адамгъа сый - намыс берген-
лерин мындан эки жыл алгъа 
кесим да кёргенме. Астанада 
жашагъан атабызны жууукъ-
ларына тойгъа баргъан эдик 
да, «Кавказдан келген къо-
накъла», «тоюбузда бек сыйлы 
къонакъла» деп, асыры энчи эс 
бургъанларындан кеси кеси-
бизден уяла эдик. Аны себепли 
Зухура, алагъа иги къараргъа 
кереклисин айтып, амал болса, 
газетде материал да чыкъса 
эди дегенинде, мен аны кесими 
борчумача къарагъанма. 

Ыйых кюн конференциягъа 
къатышхан къонакъланы ба-
рын да Огъары Малкъаргъа 
элтгендиле. Алгъа Хасанияда 
жюн базаргъа къайтхандыла. 
Анда таулу тиширыуланы къол 
ишлерин кёргенде, болмагъан-
ча сейир этгендиле. Жаулукъ-
ланы, чындайланы, бёрклени, 
башха эшилген затланы къол-
дан-къолгъа алып къарагъан-
дыла. Къазахстандан келген-
леге уа хакъсыз беребиз деп 
неда иги да учуз багъалары бла 
сатхандыла. Алай бла таулу ти-
ширыула да огъурлулукъларын 
кёргюзтгендиле. 

Ол кюн узакъдан келген къо-
накъла, Совет Союзну Жигити 
Уммайланы Мухажирни эсгер-
тмесин да жокълап, бизнича, 
аз санлы халкъда аллай бийик 
сыйгъа жетген жашла болгъан-
ларына  сейир этгенлерин да 
жашырмагъандыла.

Насыпха, ала халкъыбызны 
тарыхы бла танышып къалмай, 
Огъары Ма лкъарны башха 
жерлеринде да болгъанды-
ла. «Халкъ къыйынлыкъла-
дан къутулуп, андан сора да, 
кюч-къарыу табып, бюгюн да 
ариу жерледе жашагъаны бек 
къууандыргъанды. Биз элде 
школда, спорт комплексде да 
болгъанбыз. Андагъы сабийле, 
башхалача, билим алыргъа 
итинедиле, дуниягъа кеслерини 
кёзлери бла къарайдыла»,- де-
генди Жаннат.

Малкъар не заманда да къо-
накълагъа къарай билгени 
бла айырмалыды. Бу жол да 
эллиле ол ахшы тёрелерин 
бузмагъандыла. Элни башында 
айбат жерде орналгъан кафеде 
аланы таулу хычинле, къурман-
лыкъ эт, айран, башха татыулу  
азыкъла бла сыйлагъандыла. 
Аланы юслеринден а тиширы-
ула сёзню бир бирден алып 
айтхандыла.

Мен, къонакъланы хапарла-
рына тынгылай, халкъым 

бла ёхтемлендим. Бир-бирде, 
кесибизни эриши къылыкъ-
ларыбызны айтып,  а лагъа 
жарсый да турабыз. «Угъай, 
угъай, алыкъа да узакъ жер-
леден келгенлени кёллерин 
алыргъа, аланы ахшы тёре-
лерибиз бла танышдырыргъа 
къолубуздан келеди. Алай эсе, 
бошму къайгъы этебиз?» - деп 
оюмладым.

Огъары Малкъаргъа къо-
накъланы биргелерине баргъан 
Миллет библиотекада ишлеген 
Махийланы Азиза былай айтып 
къууандырды: «Къазахстан-
дан келген Самал Тулеубаева 
сёлешди да, юйюне жетгенин 
билдирди (ол,  ама лы а лай 
болуп, башхаладан алгъаракъ 
кетгенди).  Жюрегими Мал-
къарда къоюп кетгенме. Ары 
дагъыда къайтыргъа сюеме»,-
дегенди…» 

САРАККУЛАНЫ Асият.

анга Мольерни тилинде сёле-
шеди. Андан сора бийче, аны 
энчилигин ангылап,  къучакълап, 
мындан ары мени юйюм сени 
юйюнгдю  деп кетеди». 

Бизни алим къызыбыз Кюч-
мезланы Рая, академик бла 
тюбешип, 2011 жылда «Тимур 
Энеев: В начале мироздания 
был только свет» атлы китабын 
басмалагъанды. Ингирде тукъ-
умну келечилери авторгъа кёп 
ариу сёз айтхандыла, Рая кеси да 
сёлешгенди. Педагогика илмула-
ны доктору Энейланы Лидия уа 

ди. Ол а бизде быллай соруулагъа 
кишиле къараучудула деп, аны 
онжыллыкъ Магометни аллына 
элтгенди. 

Жашчыкъ, бийчени тилегине 
тынгылап, китапла манга да керек 
боллукъдула деп къойгъанды. 
Атажукин а, артха айланып, каре-
тасыны къатына жетгенде,  нёгер 
къызы анга французча: «Серме-
ялдынгмы!?» - деп сорады. «Бу 
акъылсыз сабий унамайды!»- 
деген жууабын эшитип, Магомет 

Къазакъланы Борис алимге атап 
жазгъан магъаналы назмусун 
ёхтемленип окъугъанды.

Жыйылыуну чегинде къонакъ-
ла, Энейланы Тимурча, культура-
ны, илмуну да бийик даражада 
тута билген адамларыбыз бол-
гъан къадарда  къыралыбызны,    
миллетибизни да тамблагъы 
кюню жарыкъ жанарыгъына энт-
та да бир кере тюшюннгендиле.

ЖАНГОРАЗЛАНЫ Нажабат.
Суратланы автор алгъанды.

Энейланы Лидия.

Жыйылыугъа къатышханла.

Редакция авторла бла къагъыт жюрютмейди. 
Къол жазмалагъа рецензия этилмейди эм ала артха 

редакцияны оюму бла келишмезге боллукъдула. Алада айтылгъан 
хар зат ючюн 

Россей Федерацияны Басманы юсюнден законуна тийишлиликде 
материалланы авторлары кеслери жууаплыдыла.

Баш редакторну орунбасары
КЪОНАКЪЛАНЫ Хасан

Кёп болмай Грозный 
шахарны Суворовну 
атын жюрютген учили-
щесинде «Къарындаш-
лыкъ» деген  аскер-спорт 
оюн бардырылгъанды. 
Анда аскер училищеле-
ни кадет корпуслары-
ны жаш  командалары 
эришгендиле. Бабугент 
элни школ-интернатыны 
окъуучулары экинчи 
жерге тийишли болгъан-
дыла. 

Эришиу тогъуз кезиуге юле-

шиннгенди: аскер чемерлик, 

перекладинада жарау, пнев-

матикалы ушкокдан атдырыу, 

гранатаны узакъгъа сызыу, 

автоматны чачыу бла жыйыу, 

канат тартыу, къарыуун ачыкъ-

лагъан комплексли жарау, 100 

метрге бла 1000 метрге чабыу.

Тамата взводланы кадетлери 

Каркаланы Мусса, Бёзюланы 

Ибрагим, Замир Молов, Гузой-

Бабугентден кадетле СКФО-да экинчи жер алгъандыла

ланы Ислам, Бегийланы Керим, 

Тенгизланы Ислам, Эльдар 

Бахов иги хазырланнганларын 

кёргюзтгендиле.

Кадет школну таматасы Эри-

стауланы Абдурахман: «Бизни 

окъуучуларыбыз быллай эриши-

улеге биринчи кере къатышхан-

лары себепли экинчи жер да иги 

жетишимди. Жашла къарыула-

рын, техника билимлерин аламат 

ачыкълагъандыла. Бери келген-

КъМР-ни Муслийманларыны дин  управлениясы.

2014 жылда ноябрь айда 
беш ууахты намаз къылыуну заманы

Профессионал футбол ли-
ганы онтёртюнчю турунда 
Нальчикни «Спартагы» кеси 
майданында Владикавказны 
«Аланиясы» бла ойнагъанды. 
Командаланы тюбешиулери 
не заманда да къараучула-
ны араларында сейирни  бек 
къозгъайды эм ол тюбешиу не 
бла бошаллыкъды деп кёпле 
сакълаучудула. Бу жолгъу 
матчны нальчикчиле 3:0 эсеп 
бла хорлагъандыла. Голла-
ны  командабызда Бажев,  
Михайлов эм Ахриев 18, 23 
эм 49-чу такъыйкъалада   ур-
гъандыла.

1Витязь Кр                              11       8       2       1      18–9        26
2 Черноморец Н                            12      7       5       0       21–9       26
3 Афипс                                         13      8      1       4      17–9        25
4 Динамо-ГТС                                12      7        4       1      17–8        25
5 Торпедо Арм                               13       7        3       3       23–14     24
6 Таганрог                                      12       6        5       1      14–6        23
7 Митос                                          11       5        4       2      15–6       19
8 Спартак Нч                                 12       5        4       3      20–10     19
9 Ротор                                           12       5        3       4      18–16      18
10 ТСК                                             12       5        2       5       12–10      17
11Дружба М                                   13       5        1      7       17–17      16
12 Ангушт                                       12       4       3      5        9–16      15
13 Машук-КМВ                              11       4        3      4       13–15      15
14 Анжи-2                                       13       3       5      5        9–14      14
15 Биолог-Новокубанск                11       4        1      6       13–12      13
16 Краснодар-2                              11       4        1      6        18–21     13
17 Жемчужина Я                           12       3        3      6        9–22     12
18 Терек-2                                      12       2        5      5        6–10      11
19 Алания                                       11       2         3      6       11–20      9
20 Сочи                                          12       2        3      7       10–20     9
21 Астрахань                                  12       2        1      9       10–21     7
22 СКЧФ                              12       0        4      8        5–20      4

    
«Юг» зонаны  14-чю турундан сора таблицасы

КОМАНДАЛА                                       О      Къ     ТБ      Х           Т            Оч 

Магъаналы хорлам

БИДЖИЛАНЫ Хасанбий-
«Спартак-Нальчикни» баш тре-
нери: 

- Осал табийгъат-хауа болумланы 
эм аны бла байламлы «Алания» 
къалай ойнарыгъын эсге алып, 
майданнга чыкъгъынчы, тактика-

Руслан МАРДЕНОВ - «Алания-
ны» баш тренери:

ПРЕСС-КОНФЕРЕНЦИЯ: бызны тюрлендирген эдик. Ол амал 
бизге жетишим болдурургъа иги да 
себеплик этгенди. Биринчи голну 
терк ургъанбыз эм андан сора оюн 
биз мурат этгеннге кёре баргъанды. 
Болсада «Алания», экинчи таймда 
уллу эсеп бла хорлатып баргъанына 
да къарамай, оюмну ахыр такъ-
ыйкъаларына дери топну бизни 
къабакъ эшиклерибизге кийиреме 
деп, къаты кюрешгенди.

Уллу эсеп бла хорлагъаныбыз 
себепли команданы санында ой-
нагъанлагъа ыразылыгъымы бил-
дирирге сюеме, ала битеу салынн-
ган борчланы толтургъандыла. 
Дагъыда футболгъа къараргъа 
келгенлеге энчи ыспас этеме. Ала  
быллай сууукъ кюнде окъуна сау 
матчны узунуна футболчуларыбыз-
ны чабыууллукъ этерге кёллендирип 
тургъандыла.

- Бек алгъа къонакъбайланы 
хорламлары бла алгъышларгъа 
сюеме. Не десенг да, «Спартакны» 
классы бийикди, анда ойнагъан 
футболчула да бизникиледен кюч-
люрекдиле.  Бу сёзлени айтханым, 
шёндю бизни клуб быллай коман-
дала бла тенг ойнаргъа хазыр тюй-
юлдю. Оюн бошалгъандан сора 
жашлагъа алай айтханма: «Сиз 3:0  
эсеп бла къытдырып бара тургъа-
ныгъызгъа да къарамай, къолла-
рыгъызны бошлап къоймагъансыз, 
къолугъуздан келгенни этгенсиз».  
Къысхасы, бу жол нальчикчиле 
бизни тийишли хорлагъандыла.    

Майданда бу футболчула ой-
нагъандыла: «Спартак-Нальчик»: 
Городовой, Васильев, Науменко, 
Каркаев, (Дышеков 77), Михайлов, 
Гузь, (Кишев 46), Ахриев, Бажев, 
(Машуков 83), Гурфов, Конов З. 
(Макоев 46), (Атаев 75), Гугуев.

«Алания»: Томаев, (Гиголаев 
46), Дойати, Качмазов, Толмасов, 
(Хадикоев 68), Царитов, Багаев, 
Дзалаев, Туаев, Гатикоев, Джиоев, 
(Маргиев 65), Елбаев, (Бураев 61).

Сары карточкаланы Багаев бла 
Каркаев алгъандыла.

Бирси командала былай ой-
нагъандыла:  Терек-2- Анжи-2 
1:1, Ротор -  Ангушт 3:0, Динамо-
ГТС-Таганрог 0:0, Машук-КМВ-
Астрахань 2:0.

 Бизни корр.

Россейни МВД-сыны Нальчикде 
Управлениясыны экономика  къор-
къуусузлукъ эм коррупциягъа  къа-
жау кюреш жаны бла бёлюмюню 
къуллукъчулары  полицияны  участка  
уполномоченныйлери бла бирге «Кон-
трафакт» операцияны чеклеринде  
законсуз чыгъарылгъан алкоголь 
продукцияны иелерини  жолларын 
кесгендиле.

Республиканы  ара  шахарыны  ры-
нокларыны биринде бардырылгъан 
оператив-излеу ишлени  кезиуюнде 
бир сутканы ичинде  энчи федераль-
ный акция маркалары болмай ичги 
сатхан  жети жер табылгъанды. Ала-
дан   93000 сом  багъасы 1242  шеша 
ичги  сыйырылгъанды.

Законсуз бизнес бла кюрешгенле-
ни барысы да РФ-ни Административ 
право низамгъа бузукълукъ этиуню 
кодексини 14.2-чи статьясына кёре 
жууапха тартылгъандыла (законсуз 
чыгъарылгъан товарланы сатыугъа  
эркин этмеу). Аллай  иш бла кюрешген 
гражданлагъа минг бла жарымдан 
эки мингнге дери, оноучулагъа уа 
юч мингден тёрт мингнге дери тазир 
салынады, предприятияла уа отуз 
мингден  къыркъ мингнге дери  та-
зир  тёлейдиле, административ право  
низамгъа бузукълукъ этиуге  себеп 
болгъан затлары сыйырылады.

Уручу жаш тутулгъанды
Нальчикде ич ишлени органларыны 

полициясы излеу ишле бардыргъан 
кезиуде тюкенден ахча урлагъан 
адамны  тутханды. Ол Бахсан шахарда  
жашагъан, кёп кере уручулугъу  ючюн  
сюд  этилген  27-жыллыкъ  жашды. 

Белгили  болгъанына кёре, ол  2013  
жылда ноябрьде Нальчикде сатыу  
этген  араланы биринден 100 000 сом 
урлагъанды.

Уручу тутулгъанды, аны юсюнден  
уголовный иш ачылгъанды.

КъМР-ни МВД-сыны  
пресс-службасы.

Жалгъан продукцияны 
сатхандыла

Аракъы къыралда эр кишилени заман-
сыз  кёп  ауушханларыны сылтауларындан 
бириди. Тиширыула уа инсультдан кёп  ёле-
диле, деп билдиргенди саулукъ сакълауну 
министри Вероника Скворцова, Президент 
Владимир Путин бла тюбешгенинде.

 Аны бла  бирге министр къыралда демо-
графия болум игилене баргъанын  айтханды:  
2014 жылны 8 айында къыралда халкъны 
саны 19 минг адамгъа  кёбейгенди, озгъан 
жылда уа ол кезиуге халкъны саны 6,6 минг  

адамгъа азайгъан эди.
 Орталыкъ эсеп бла алып къарагъанда, 

адамла 71,6-шар жыл жашайдыла - 77,2 -шер 
жыл тиширыула эм 65,6-шар жыл эр киши-
ле. Скворцованы чертип айтханына кёре, 
адамланы аз  ёлгенлерине къан тамырлары  
ауругъанла 12 процентге, жоллада авари-
ялада ёлгенле 10 процентге эм ёпкелери 
ауругъанла да 20 процентге азайгъанлары 
бла байламлыдыла.

«Российская газета».

Саулукъ

Аракъыны зараны уллуду

3-чю ноябрьде КъМР-ни 
Миллет  эм Суратлау искус-
стволаны музейлеринде «Ночь 
искусств» деген  Битеурос-
сей маданият акция барды-
рыллыкъды. Аны чегинде ре-
спубликаны культурасыны 
сыйлы къуллукъчулары, чыгъ-
армачылыкъ бла кюрешген 
жаш адамла бла тюбешиуле 
боллукъдула, тюрлю-тюрлю 
жанрлада ишлеген коллектив-
лени концерт программалары 
кёргюзтюлюнюрюкдю, искус-
ствону юсюнден ушакълагъа, 
мастер-класслагъа эмда кёп 
башха сейир тюбешиулеге 
къатышыр онг табыллыкъды. 

лерин жаратхандыла, кёп жангы 

затха тюшюннгендиле, тенглери 

бла танышхандыла», - дегенди.

КЪУЖОНЛАНЫ Эльмира.

Черек районну администра-

циясыны пресс-службасы.

ЭРИШИУ

Искусствону байрамына чакъырабыз
тёр факультетини оюнларына 
абаданла, сабийле да сюйюп 
къараучудула. Владимир Теу-
важуковну мастер-классы да 
ата-анала бла келген жашчыкъ-
лагъа, къызчыкълагъа актёр 
усталыкъны жашырынлыкъ-
ларын ачыкъларгъа себеплик 
этерикди. Ол кече мында клас-
сиканы ёмюрлюк макъамлары 
эшитилиннгенлей турлукъдула. 
Аланы КъМР-ни Къырал фи-
лармониясыны «Камерата» 
ансамбли согъарыкъды. Опера 
жырчыларыбызгъа тынгылап, 
зауукълукъ алыр онг болгъаны 
да къууандырады.  «Искус-
стволаны кечесине» келгенле,  

Бу кюнледе Нальчикде Абхазия 
майданда Белоруссия Республикадан 
келтирилген товарладан уллу ярмарка 
ачылгъанды. Анда юс, аякъ, ич кий-
имле, ёрге эм тёбен жанла, пальтола, 
курткала, чындайла, эшилген затла, 
жан жаулукъла, жабыула, тюрлю-
тюрлю ашарыкъла да кёп санда 
сатыладыла. 

Ярмарка ыйых кюн тюшге дери 
бардырыллыкъды.

ХОЛАЛАНЫ Марзият.
СУРАТЛАДА: Нальчикде жашагъан-

ла эмда аны къонакълары Белорус-
сия Республикадан келтирилген кёп 
тюрлю товарланы жаратып аладыла.

Суратланы автор алгъанды.

ЯрмаркаЯрмарка

Не зат сюйсенг да алаллыкъса
ПОЛИЦИЯ

АКЦИЯ

Миллет музейге келген къо-
накъла СКГИИ-ни халкъ инсту-
ментлерини ансамблини согъу-
уларына тынгылаяллыкъдыла. 
Культура араны бирси залла-
рында уа миллет диаспорала 
кеслерини халкъларыны адет 
-тёрелерин ачыкъларыкъдыла. 
Экскурсия баргъан кезиуде уа 
«Прогулки по старому Нальчи-
ку» деген слайд-шоу кёргюзтю-
люннгенлей турлукъду.  Жыйыл-
гъанланы миллет аш-азыкъла 
бла сыйларыкъдыла. 

А. Ткаченко атлы суратлау 
искусстволаны музейинде уа 
Республиканы гинжи театрыны, 
Искусстволаны институтуну ак-

Владимир Битоковну къысха 
метражлы фильмине къарап, 
аны юсюнден оюмларын бил-
дирирге да боллукъдула. 

Алайды да,  республикада 
жашагъанланы, къонакъланы 
да бу аламат байрамгъа чакъ-
ырабыз. Проект Миллет му-
зейде 17.00 сагъатда, Су-
ратлау искусствону куль-
тура арасында уа 20.00 
сагъатда  башланырыкъды. 
Билетле хакъсыздыла.

Келир оюнну «Спартак» 6-чы ноябрьде Грозныйде «Терек-2» команда 
бла бардырлыкъды.


